
NOVAS COGAMI Social

COGAMI xestiona o servizo de
Atencion Psicoloxica do
Concello de Carral

J

Rebeca Pérez, psicologa que se despraza
duas veces no mes ao punto de atencion

O Concello de Carral decidiu
pofer en marcha un servizo de
atencion psicoloxica, despois de
detectar un incremento de casos
que afectan a saude mental entre
a vecinanza. Dende o mes de
decembro, os primeiros e terceiros
mércores do mes, unha psicéloga
de COGAMI pasa consulta dende
as 9 ata as 14 horas no edificio
social Tofito Espifieira.

Co fin de poder achegar este
Servizo necesario as persoas

que non tefien recursos para
sufragar unha atencién privada,
esta atencion é gratuita. Os
casos que se atenden son de
menor gravidade como conflitos
familiares ou de parella, falta

de amizades, dificultades nas
relacions sociais, crises de
ansiedade, atencién a autoestima,
a autonomia persoal, habilidades
sociais e emocionais, asi como a
intervencién en casos de medos,
illamento, situaciéns de crise ou
soidade, perdas ou coidado de
familiares, entre outros.

Os problemas de maior gravidade,
como 0s psiquiatricos ou de

risco de suicidio, os trastornos

da conduta alimentaria ou casos
de violencia de xénero seran
informados a Servizos Sociais no
momento en que se detecten.

COGAMI camiiia cara unha vida mais independente co proxecto

Rumbo

Pablo Paz, Daniel Varela e Alain Lois comparten durante seis meses unha das duas vivendas

de Lugo que ofrece o proxecto Rumbo

Co fin de retrasar a non desexada
institucionalizacién e favorecer a
permanencia na contorna familiar,
social ou comunitaria, catro
entidades galegas representativas
da discapacidade -COGAMI,
Aspace Galicia, Autismo Galicia

e Fegadace- unifican forzas para
desenvolver o proxecto Rumbo,
un modelo de apoio & autonomia
e coidado da persoa.

Arrancando o ano pasado,

cunha duracion ata mediados

de 2024, a través deste

proxecto realizaranse servizos

e actuacions para promover a
vida independente na contorna
da persoa, a través dun novo
modelo de atencion que inclie o
uso de tecnoloxias experimentais,
vivendas de transicion, a figura
profesional da asistencia persoal,
intervenciéns nas vivendas das
propias persoas, asi como a
busca de colaboraciéns entre

as administracions publicas

para a crear unha rede de
servizos de apoio integral a vida
independente.

O papel de COGAMI

Dirixido a unha franxa de

idade entre 18 e 65 anos,
preferiblemente do rural e tendo

en conta a perspectiva de xénero,
a través deste proxecto Rumbo,
COGAMI iniciou a pilotaxe de
vivendas de transicion en Mos e
Lugo, onde ao longo deste ano
pasaran 15 persoas co apoio de
15 asistentes persoais.

Outra das actuaciéns, que se
realiza a través do Proxecto
Innovador que se desenvolve nas
instalaciéns do CEGADI, consiste
en adecuar e personalizar
vivendas, espazos, instalacions
de tecnoloxias de apoio e facer
un seguimento e avaliacién da
mellora da calidade de vida das
persoas destinatarias.

Un proxecto estatal

Rumbo é un proxecto piloto que
xorde da alianza das federaciéns
estatais COCEMFE, da que forma
parte COGAMI, Aspace, Autismo,
Predif e Fedace, ademais das 22
entidades que o executan en toda
Espafia.

Esta financiado polo Ministerio

de Dereitos Sociais e Axenda
2030, con cargo ao Plan de
Recuperacion, Transformacion

e Resilencia do Goberno de
Espafia, e ligado aos fondos Next
Generation da Unién Europea.




O servizo de Atencion Tempera
do Baixo Miio recibe setenta
solicitudes anuais

Leva en funcionamento dous anos
e xa esta consolidado como un
servizo referente na atencion a
menores de 0 a 6 anos. Falamos
do servizo de Atencion Tempera
da Mancomunidade do Baixo Mifo
que xestiona COGAMI. Dende
que iniciou, leva 202 familias
atendidas procedentes dos
concellos de A Guarda, O Rosal,
Tomifio e Tui, cunha media de 70
peticiébns novas anuais.

Esta alta demanda propiciou unha
ampliacién do servizo, atendendo
a 88 familias actualmente que
tenen fillas e fillos con dificultades
no seu desenvolvemento e

que poden tratarse sen ter que
desprazarse ata Vigo. Dende o
equipo profesional informan que
os efectos da pandemia "afectaron
tamén directamente as nenas e
nenos" que, a partir dos dous
anos, tefien problemas de
aprendizaxe e episodios de
ansiedade.

Duas psicélogas, unha
fisioterapeuta e duas logopedas é
0 equipo profesional que atende

0 servizo, co fin de potenciar a
autonomia e o desenvolvemento
psicomotriz de menores de 0 a 6
anos con dificultades de linguaxe,
problemas de comunicacion por
trastornos como TEA ou falta de
audicion, entre outras patoloxias.

..
Equipo profesional do servizo de Atencion
Tempera da Mancomunidade do Baixo Mifio

Emprega-Nés, a rede de
emprego de Ourense na que
participa activamente COGAMI

Xornada de traballo da rede de
emprego de Ourense Emprega-
Nos, plataforma que nace en 2021
tras xuntarse dezaoito entidades
sociais da provincia, sendo unha
destas COGAMI, para crear
sinerxias que poidan mellorar as
posibilidades de insercién laboral
das persoas en situacion de
vulnerabilidade.

Entre os obxectivos trazados
para este ano destacan a
sensibilizacion e difusion dos
dereitos e deberes das persoas
traballadoras, a realizacion dun
protocolo de derivacion interna

para facilitar a insercion laboral
as persoas que acoden aos
servizos de emprego das
entidades membro da rede,
ademais de seguir fortalecendo
as redes de comunicacion
coas diferentes administracions
publicas.

Arede Emprega-l\]és sté cnstituida por
18 entidades que traballan con colectivos
vulnerables

Sesenta e cinco persoas traballadoras de centros especiais de
emprego atendidas na Unidade de Axuste de COGAMI

A traballadora social, Lorena Toba, e a psicéloga, Cristina Rega, compoiien o equipo

profesional de esta unidade de aoi

A Unidade de Axuste Persoal e
Social é un servizo que ofrece a
area de Emprego de COGAMI
para facilitar a incorporacion
laboral ou permanencia no posto
de traballo das persoas con
discapacidade.

Dende que iniciou, en setembro
de 2021, leva atendidas sesenta
e cinco persoas traballadoras de
centros especiais de emprego de
COGAMI Empresarial ademais

doutros alleos a Organizacion.
Atencidn psicoldxica, mellora das
relaciéns, afianzar as habilidades
sociais e optimizar o tempo foron
alguns dos apoios prestados.
Financiada polo Fondo Social
Europeo, a través dunha
convocatoria da Confederacion
Empresarial Espafiola de la
Economia Social (CEPES),

esta Unidade de Axuste estara
operativa ata o mes de agosto.




REPORTAXE

O servizo de Emprego de
COGAMI durante o ano pasado
rexistrou a insercion de 1.892
persoas con discapacidade no
mercado laboral. Comparado

cos anos da pandemia, € un

dato positivo porque indica un
crecemento do 4% de persoas
contratadas durante este
exercicio. Tras unha analise
comparativa cos datos rexistrados
nos anos anteriores a pandemia,
a coordinadora do servizo, Mari
Carmen insua, apunta que “imos
por bo camifio pero existe unha
diferenza dun 14% menos de
persoas inseridas respecto ao ano
2019, no que se rexistraban mais
de 2.200 persoas contratadas”.

Moitas destas persoas que
lograron un contrato, tendo o0 10%
destas un grao de discapacidade
igual ou superior ao 65%, foi

a través dalgunha das 1.212
ofertas de emprego lanzadas
polas empresas galegas, para
favorecer a inclusién laboral dun
grupo social que ainda rexistra
altas taxas de paro, chegando

a duplicar as da poboacién sen
discapacidade. Para captar estas
ofertas, o equipo de emprego

de COGAMI realiza visitas a
empresas como as 359 realizadas
por vez primeira durante o ano
2022. En palabras de Mari
Carmen insua “animamos ao
empresariado galego a que perda
0s medos que poida ter a hora de
contratar a persoas con algun tipo
de discapacidade”.

Persoas inscritas
Cando unha persoa chega a
COGAMI na busca de emprego,

pasa a formar parte dunha base
de datos que actualmente rexistra
17.619 persoas inscritas con
discapacidade ou incapacidade
laboral para a profesion habitual
que outorga a Seguridade

Social. Coincidindo coas cifras
de poboacién, as oficinas de A
Corufia e Vigo, cun 18%, son as
que tefien mais persoas inscritas,
seguidas pola de Pontevedra,
cun 17%, Santiago o 14%, Ferrol
e Ourense contemplan o0 12% e
Lugo 0 9%. “O perfil maioritario
das persoas que forman parte

da nosa base de datos seria
home, cunha franxa de idade
comprendida entre 41 e 55 anos
e cunha formacion de estudos
primarios basicos”, informa insua.

Cada unha destas persoas que
contacta, vai ser atendida por
un/ha das 50 profesionais de
orientacion laboral que atende

o servizo dende as oficinas das
sete cidades galegas. Co fin de
evitarlles desprazamentos as
persoas que residen en concellos
do rural afastados das cidades,
quen se despraza ata esas

zonas € o equipo profesional,
prestando atencion nas
instalacions cedidas por diferentes
organismos. Estas entrevistas son
individualizadas e serviran para
ofrecer asesoramento, orientacion
e trazar itinerarios laborais
personalizados. En 2022, esta
area contabilizou mais de 7.000
orientaciéns laborais realizadas.

Programas para o emprego
Para favorecer a inclusion
sociolaboral das persoas

con discapacidade, COGAMI

VUNTAIN
SWIERLAND 18

Manuel Gabin atopou a insercion laboral
tras pasar polo programa Integrado

desenvolve programas especificos
de emprego. Moitas persoas
precisan reciclarse, reconducir

a sua vida laboral e capacitarse
nas novas tecnoloxias para

poder optar con maior facilidade

a un mercado laboral cada vez
mais exixente. E por isto que

se ofertan cursos adaptados as
necesidades que pide o mercado,
como as 42 formacions impartidas
durante o ano pasado, nas que se
prepararon 368 persoas, logrando
0 46% destas a insercioén laboral.

O Programa Integrado ¢ un dos
programas especializados na
insercion laboral que desenvolve
COGAMI e que financia un
convenio entre a Conselleria

de Promocién do Emprego e
Igualdade e o Cermi Galicia,

a través dos fondos da Union
Europea Next Generation.

Tras pasar por este programa,
un vecifio de Betanzos, Manuel
Gabin de 53 anos, logrou a
insercion laboral.

Manuel apuntouse como
demandante de emprego no
momento en que lle concederon
a incapacidade laboral para a



Insercions laborais a alza

COGAMI sube un 4% o numero de persoas inseridas

profesion habitual, polo ano

1998. “Sempre traballei dende
que me apuntei no servizo de
emprego, COGAMI sempre me
axudou en todo”, di Manuel.

Nas tempadas nas que non
traballaba por finalizacién de
contrato, aproveitabaas para
facer cursos de busca activa de
emprego, limpeza, informatica e
de carretilleiro. “E importante estar
preparado, cualificado”, indica
Manuel.

O ultimo traballo iniciado, e no
que segue, foi no mes de xullo

a través do Programa Integrado.
Contratouno como operario unha
empresa de Carral que se dedica
a facer pezas para o sector téxtil e
na que di estar “moi contento”.

Mais Emprego ¢é outro dos
programas de insercion que
desenvolve COGAMI e que

se leva a cabo na provicia de
Pontevedra. Carmen Vales de
58 anos, residente en Caldas,
despois dunha longa vida laboral
en diferentes sectores, tivo

un paron obrigado tras serlle
detectada unha enfermidade
considerada como rara. Estivo
coidandose durante catro anos
e, cando xa se atopaba mellor,
decide volver traballar, ainda que

a sua familia era reticente.
Casualmente, Carmen abre a rede
social Facebook de COGAMI e
le unha publicacién que informa
sobre o inicio dun curso de
limpeza hospitalaria. Non dubida
en apuntarse. "Con 56 anos

que tifa e cunha enfermidade
diagnosticada, onde ia? Quen
che abre as portas?”, pensaba
Carmen. Pois equivocouse.
Tras rematar o curso, empezou
traballar e non parou ata o dia
de hoxe. “Estou moi contenta”,
finaliza.

Carmen é unha das 558 persoas
que pasaron polo programa Mais
Emprego iniciado por COGAMI
en 2017 e cofinanciado a través
da Fundacion "la Caixa" e o
Fondo Social Europeo. Este
programa ten por finalidade
mellorar a empregabilidade das
persoas con discapacidade a
través do trazado de itinerarios
individualizados, orientacions
laborais na busca activa de
emprego e visitas a empresas
para captar ofertas e cofiecer os
postos con mais demanda.

Nesta traxectoria, a través de
Mais Emprego formaronse 496
persoas nalgun dos 37 cursos

impartidos. De todas estas
persoas que pasaron polo
programa dende os inicios,
conseguiron inserirse
laboralmente mais de 300
persoas, contando cunha
porcentaxe de insercion que
supera 0 54%.

Carmen Vales empezou a traballar despois de
formar parte do programa Mais Emprego




NOVAS COGAMI Empresarial

Dixardin mellora as zonas
verdes do Concello de Carballo
de Bergantifios

Unha das rotondas do poligono industrial .
de Carballo

O centro especial de emprego
Dixardin, dedicado ao desefio e
tratamento de espazos verdes,
esta a levar a cabo unha mellora
e posta a punto das zonas verdes
do Concello de Carballo de
Bergantifios.

A remodelacién estase realizando
en diferentes zonas a0 mesmo
tempo, favorecendo tanto o
aspecto ornamental da vila como
o funcional. No parque do Anliéns,
ademais de instalar o rego e
plantar céspede, substituiranse
tres arbores de tamafio grande por
exemplares doutras especies. No
parque Eduardo Pondal creouse
un macizo central, reparouse o
rego e transplantaronse arbores

e arbustos. E no parque da
Milagrosa, ademais de plantar
diversas especies de arbustos,
eliminouse un sebe lateral.

Outros arranxos levados a cabo
foron a zona verde de San
Cristobo, as rotondas do poligono
industrial e as macetas das ruas
e praza Eduardo Pondal nas

que se plantaron especies mais
adecuadas a climatoloxia da zona.

ACCEDE Social presenta o seu
segundo Plan de Igualdade,
compromiso coa paridade

Traballadora de Accede Social cun usuario
do transporte adaptado

Tras dous anos en vigor, ACCEDE
Social S.L. deu por terminado o
seu primeiro Plan de Igualdade
de oportunidades entre mulleres e
homes para dar paso ao segundo,
operativo durante catro anos, polo
que rematara en 2026.

Este centro especial de emprego
de transporte de persoas viaxeiras
por estrada, foi a primeira
iniciativa social en crear un plan
de igualdade. Isto demostra

que, ademais de facilitar a
inclusion laboral, a través dun
cadro de persoal no que mais do
70% ten discapacidade, ten un
compromiso coa igualdade entre
homes e mulleres.

O plan de igualdade de Accede é
un conxunto ordenado de medidas
e actuacidéns negociadas coas
persoas empregadas, a través

da Comision de Igualdade, e
representantes dos principais
sindicatos de Galicia, rexéndose
por principios como o desefo
para todas as persoas, para
conseguir unha igualdade
efectiva, e tamén preventivo e
corrector que pretende eliminar
todo tipo de discriminacions
asociadas ao xénero e vinculadas
a estereotipos e rumbos
conscientes e inconscientes.

Trameve e AENA colaboran nas
practicas de bombeiros que se
incorporan no aeroporto

O centro especial de emprego

de despece medioambiental

de vehiculos Trameve vén de
consolidar un servizo que presta
con AENA no aeroporto de Santiago
de Compostela. Trala sinatura dun
contrato anual, prorrogable a outros
catro anos mais, permitira a cesion
temporal de vehiculos fora de uso.
Estes vehiculos, tras ser dados

de baixa definitiva na Direccion
Xeral de Trafico, e tras ser
descontaminados en Trameve,

van ser trasladados ao aeroporto
coa finalidade de que a nova
incorporacion de equipos de
bombeiras e bombeiros poidan
realizar practicas de excarcelacion e
corte nestes vehiculos para adestrar
ante unha posible catastrofe aérea.
Cando xa o vehiculo cumpre o seu
cometido, sera Trameve quen se
encargue de recollelo, trasladalo a
planta que ten en Santiago e levar
a cabo o despece medioambiental
final.

Traballador de Trameve clasificando material



Visita as instalacions de Hornos
de Lamastelle do Delegado do
Goberno en Galicia

O delegado do Goberno en Galicia,
José Minones, visitou o centro
especial de emprego Hornos de
Lamastelle de Oleiros, para poder
ver o funcionamento desta planta
que elabora empanadas e tarta de
Santiago.

Na visita, o Delegado destacou a
utilidade do PERTE (Proxecto
Estratéxico para a Recuperacion e
Transformacion Econdmica) e da
economia social, a que o Goberno
de Espafia destina 800 millons

de euros para un "mercado mais
inclusivo" dixo o Delegado.

O xerente de Hornos explica ao Delegado
do Goberno a elaboracién da empanada

Coregal realizou mais de 2.000
servizos de recollida no punto
limpo do Concello da Laracha

O punto limpo e recollida de
voluminosos do Concello da
Laracha que xestiona Coregal
realizou durante o ano pasado
2.026 servizos, 0 41% de recollida
domiciliaria.

O principal material recollido foi

a madeira que contabilizou 71
toneladas e media, seguida das

Coregal fala de sostibilidade no
Il Congreso EDA celebrado en
Santiago

O xerente de Coregal, Antonio
Pena Seijo, participou como
ponente no Il Congreso EDA,
organizado pola Asociacion
Executivas de Galicia en Santiago
de Compostela.

Baixo o lema ‘Sumate ao

cambio sostible’, un centenar

de asistentes, entre empresas,
directivas e profesionais do

norte de Espafia, déronse cita

na capital galega para analizar a
sostibilidade dende unha vertente

tripla como é a ambiental, a
econdmica e a social, con mesas
de traballo e discusién nas que
se abordou a dixitalizacién nas
empresas e a necesidade de
apostar pola innovacion.

O xerente de Coregal participou
nun obradoiro, compartido con
outras persoas asistentes, no
que explicou en que consiste
este centro especial de emprego
que apoia a insercién laboral

de persoas con discapacidade,
ademais de ser unha iniciativa
que se encarga do coidado e
respecto polo medio ambiente.

No centro, intervencion do xerente de Coregal, Antonio Pena Seijo

30 de electrodomésticos, 24
toneladas de voluminosos, 18 de
entullos de obras, 15 de metais e
tres de neumaticos.

En menores cantidades, tamén

se recolleu vidro, pintura e
neumaticos, ademais de aceite de
uso doméstico, baterias e pilas.

O punto limpo, situado preto da
ponte de O Formigueiro, é gratuito
e permanece aberto durante os
luns, mércores e venres pola
tarde, e os sabados dende as 9
ata as 14 horas.

Punto limpo do Concello da Laracha



ENTREVISTA A MIGUEL PAZO PARAMOS, PRESIDENTE DE VONTADE

“Yontade para min e como un fillo"

Vontade cumpre vinte anos de traxectoria. Por
que decidides crear esta entidade?

Na comarca do Baixo Mifio en 2001 existian duas
entidades de persoas con discapacidade, unha
dedicada a discapacidade intelectual e outra a
enfermidade mental. O resto das persoas con
discapacidade non estaban representadas por
ningunha. Iniciamos tres persoas que contactamos
con outras con discapacidade que cofieciamos

e o grupo foise ampliando. Falamos tamén coas
traballadoras sociais dos concellos e programamos
reuniéns con todas as persoas que quixeron
anotarse. En novembro de 2003 celebramos a
asemblea constituinte, con 97 persoas socias
fundadoras, que reivindicabamos formacion
especifica, transporte adaptado, eliminacion de
barreiras e inclusién laboral.

E lembramos que o Presidente da entidade leva
tantos anos no cargo como vida ten Vontade.

E complexo o cambio xeracional ou ainda non
pesa o cargo?

Vontade para min € como un fillo e sempre estarei
disposto a botar unha man ao que a entidade
necesite, pero € necesario unha renovacion na
direccion da entidade, necesitamos que as novas
xeracions collan as rendas e lle dean continuidade.
Este ano procuraremos que entren novas persoas
na executiva da asociacién e cremos que iso
axudara 4 transicion cara a unha substitucién
xeracional. Necesitamos que a mocidade asuma
retos e responsabilidades.

Na vosa web esta a frase: “detras de Vontade
encéntrase un gran numero de persoas que
dedican moito tempo e cariio a este proxecto”.
Quen hai detras?

Persoas con discapacidade que queren ter unha
vida normalizada e independente, dispostas a

levantarse todos os dias cun sorriso nos beizos

a pesar de que a vida non llo vai poier facil;
dispostas a soportar situacions que para calquera
serian motivo de abandono, para conseguir
cousas que para a maioria das persoas danse por
supostas.

Estan familias que non sé queren solucionar a

sUa situacion, senén que queren unha solucién
definitiva para todo o colectivo.

Estan persoas traballadoras que se implican
persoal e emocionalmente, que cren que un mundo
mellor é posible.

Temos persoas voluntarias dispostas a formar
parte do proxecto e da vida doutras persoas sen
ningunha compensacién econémica.

Eu creo firmemente que detras de Vontade hai
heroes e heroinas de verdade, non as que saen en
peliculas.

"Detras de Vontade hai heroes e
heroinas de verdade, non as que
saen en peliculas”

Ao longo desta traxectoria, en que mellorastes?
Fomos marcando uns fitos importantes que nos
animaron a seguir adiante. O primeiro foi entrar na
Federacion COGAMI Pontevedra, o recofiecemento
a nosa existencia. Conseguimos que o Concello de
Tui nos cedera en 2004 un espazo no que puxemos
en marcha a nosa primeira actividade, un taller de
marroquineria grazas a boa vontade de Herminia
que nos ofreceu os seus cofiecementos de maneira
voluntaria; en 2005 financiamos o primeiro vehiculo;
e que ilusioén nos fixo cando contratamos a primeira
persoa profesional en 2006.

Catro anos despois iniciamos a construcion do



centro de recursos que inauguramos en 2013

con terapia ocupacional, fisioterapia, psicoloxia,
educacion social, informacién e asesoramento e,
posteriormente, atencién tempera. Atendemos preto
de corenta persoas diarias na nosa entidade.
Entendemos que, dos servizos que ofrece
Vontade, un dos que non poden faltar é o
transporte adaptado.

Na nosa zona, coa dispersién xeografica e cun
transporte publico que circula polas estradas
principais e con pouca accesibilidade, sen
transporte propio non poderiamos realizar a maioria
das nosas actividades. Tamén enviamos aos
profesionais aos domicilios en certos casos, nos
que a necesidade da persoa asi o0 aconsella e os
NOSOS recursos permiteno.

Existe moita diferenza en ter discapacidade
nunha cidade a tela nunha zona rural?

Nunha cidade os servizos son proximos, a
accesibilidade é mais viable e s6 con sair a rua xa
tes relacion social. Nas zonas rurais tes os servizos
dispersos e a constante necesidade de apoio nos

Miguel Pazo, presidente de Vontade

desprazamentos. E bastante mais complicado ter
unha discapacidade no rural que na cidade.

Que estades programando ao longo deste ano
para festexar o voso aniversario, que tipo de
actos tedes pensado realizar?

Estamos a facer unha exposicion itinerante na que
mostraremos con imaxes o que vivimos en Vontade
durante estes 20 anos. Tamén inauguraremos unha
senda terapéutico deportiva e algunha que outra
sorpresa que non me deixan desvelar.

Que tedes en mente para os vindeiros anos, por
que apostades?

Contamos cun servizo de atencién tempera da
mancomunidade do Baixo Mifio que xestiona
COGAMI e que Vontade apoia con terapia
ocupacional, recentemente creamos un servizo de
atencion & infancia agora, por pura l6xica, teremos
que buscar a maneira de que as persoas con
discapacidade poidan emanciparse. Necesitamos
crear vivendas nas que as persoas dependentes
poidan ter unha vida o mais auténoma posible e
acorde coa toma das suas propias decisions.




NOVAS Entidadades Membro

Vinte familias utilizaron as
vivendas gratuitas que
ofrece Asotrame

Unha ocupacion do 95%, esta

foi a demanda que rexistraron as
duas vivendas que a asociaciéon
Asotrame dispén para as familias
de pacientes de oncoloxia que

-

As vivendas ofrecen un lugar de aseo e
descanso

reciben tratamento hospitalario
en A Corufia e Santiago, ou as
familias e acompafiantes de
pacientes con ingreso.

Vinte familias puideron facer
uso destas vivendas temporais
que a Asociacion Galega de
Transplantados de Medula Osea
ofrece gratuitamente a pacientes
de oncoloxia e familiares. Pola
que esta situada no Barrio das
Flores de A Corufia pasaron

12 familias mentres que na

de Santiago, situada na zona

de Pontepedrifia, durmiron 8
familias. Beneficiaronse 42
persoas directamente deste
recurso que se financia co 0,7%
do IRPF, podendo ter un espazo
para asearse e descansar.

Exito do mercadifio solidario de produtos reciclados de integro

No mercadifio podianse atopar variedade de produtos diferentes

A asociacion integro da Costa
da Morte organizou, os sabados
do mes de febreiro, un mercado
solidario no que puxo & venda
produtos de segundo uso nas
instalacidns do seu centro
especial de emprego Mais Porvir.
Dende a entidade califican

de “éxito rotundo” a resposta

da vecifianza, superando

todas as expectativas iniciais.
Practicamente conseguiron

vender todos os produtos que
tinan expostos, nos que habia
mobles, vaixelas, libros, prendas
de vestir e complementos.

“E fundamental que a xente se
vaia concienciando da importancia
de reutilizar os produtos que estan
en boas condiciéns para colaborar
no coidado do medio ambiente e
na inclusion social das persoas
con discapacidade”, expresan
dende integro.

COGAMI e entidades membro
reforzan equipos de traballo co
programa de Cooperacion

Profesionais contratadés na Federacion
COGAMI Coruia por Cooperacion

COGAMI e trinta e unha das suas
entidades membro contan nos
seus equipos con 71 profesionais
mais que se incorporan a través
do Programa de Cooperacion

da Conselleria de Promocién do
Emprego e Igualdade, destinado
a entidades sen animo de lucro.
Estas novas contratacions, 9 en
COGAMI e 62 nas entidades,
entraron a formar parte en
COGAMI Ourense, centros de
atencion didarna de Mos, Medelo,
Fingoi e Monteporreiro e entidades
membro autonémicas Agadhemo,
Asotrame, Fibrose Quistica, Asem
Galicia e Acadar.

O resto das incorporacions

foron na Federacion COGAMI
Coruna e das suas entidades
membro Amarai, integro, Ambar,
Adisbismur, Avante, Misela,

Acem Santiago, Acem Corufia,
Alcer Coruia, Lirega, Grumico,
Parkinson e A Xanela. Outras
contrataciéns foron na Federacion
COGAMI Lugo e nas entidades

A Marifia COGAMI, Agora, Alcer
Lugo e Alucem. Na provincia

de Ourense, na Federacion
Discafis COGAMI e nas entidades
Aodemper, Aixina, Agal, Alcer
Ourense e Asdifica. A Federacion
COGAMI Pontevedra e asociaciéns
Vontade, Adapta e Avempo tamén
incorporaron persoal.



AGORA renova imaxe
corporativa e paxina web polo
trinta aniversario

Despois de 30 anos coa mesma
imaxe corporativa, a Asociacion

de Persoas con Discapacidade
de Monforte de Lemos (AGORA)

presenta a sua nova imaxe,
unha nova identidade visual.

“Decidimos cambiar de imaxe
por unha mais actual, dinamica
e activa”, explica o presidente da

entidade, Manuel Barreiro.

Mellora das instalacions de
Asprodico, o novo centro da
asociacion Adapta

Unha axuda da Fundacion ONCE
de 81.850,25 € a través do Plan
de Prioridades, permitiu que a
asociacion Adapta levara a cabo
parte da reforma interior do antigo
centro municipal Asprodico,

Préximo centro da asociacion Adapta que
prestara atencion a persoas das
comarcas do Condado e Paradanta

que foi cedido polo Concello de
Ponteareas para transformalo nun
centro de recursos integrais de
atencioén especializada a persoas
con discapacidade dos municipios
de O Condado e Paradanta.

A presentacién da nova marca
coincide co trinta aniversario desta
entidade, un dos motivos polos
que se animou a modificar a sua
imaxe. Outra novidade mais é o
lanzamento da paxina web
www.asociacionagora.gal, portal
no que presenta os diferentes
servizos e programas que a
asociacion ten en marcha, como a
fisioterapia, psicoloxia, logopedia,
terapia ocupacional, transporte
adaptado, residencia, informacion
e asesoramento, entre outros.

Novo portal web da asociacion GORA

Seis entidades agardan entrar no movemento asociativo de COGAMI

=l
COGAMI

Cada ano, entidades do sector
da discapacidade contactan con
COGAMI € as suas federacions
provinciais porque queren entrar
a formar parte do seu movemento
asociativo. Actualmente, son seis
as entidades que mantefien este
contacto de adhesion.

Para aprobar este acceso,
dende COGAMI exixese o
cumprimento de requisitos

como: compartir os valores e
principios da Confederacion,
estar inscrita legalmente no

A ratificacion de entrada realizase durante as asembleas xerais, como esta da Federacion Discafis

rexistro autonémico, presentar
a documentacién relacionada
cos estatutos, a inscricion

no rexistro, a xunta directiva,
as memorias de actividades

e balances econdmicos dos
ultimos anos e a entrega dun
acordo de integracion.

Dende o contacto ata que se
aproba esta adhesién, adoitan
pasar seis meses, tempada que
marca o proceso de ratificacion
na asemblea que se celebra
anualmente.

PECHE

Reivindicando a participacion

COGAMI lanza unha campafia
de sensibilizacién sobre as
necesidades que tefien as
persoas con discapacidade,
para visibilizar un grupo social
que en Galicia esta constituido
por 243.323 persoas, 0 9% do
total da poboacién, segundo
datos do censo de persoas con
discapacidade facilitados pola
Xunta de Galicia.

Esta chamada vai acompanada
dunha reivindicacién mensual
lanzada a todos os medios de
comunicacion e a través das
redes sociais de COGAMI e

do seu movemento asociativo.
“Ainda que a situacion mellorou
coa aprobacion de leis que
amparan os nosos dereitos, queda
camifio por percorrer para poder
ser consideradas e tratadas en
igualdade de condicidéns que o
resto da cidadania”, sublifia o

presidente de COGAMI, Anxo
Queiruga.

Mensualmente, visibilizase un
ambito de intervencion no que
traballa COGAMI, co fin de
promover a participacion social
das persoas con discapacidade
en igualdade de oportunidades.

O obxectivo final da campafa

é sensibilizar a cidadania

sobre a discapacidade, para

que a traten con normalidade,
sendo unha condiciéon mais da
persoa, ademais de reivindicar
que os poderes politicos tomen
conciencia de que moitas
mulleres, homes, nenas e nenos
coas suas familias, viven unha
vida marcada polo incumprimento
dos seus dereitos.

Baixo a etiqueta #SomosCOGAMI,
dende a Confederacioén
lanzaranse 12 videos, un por mes,
con cada unha das demandas
que se poden ver a través da
canle Youtube que ten operativa

afn

“A realidade que vivimos as
persoas con discapacidade moitas
veces pasa desapercibida para

a sociedade, e a distancia cara a
nosa inclusion social faise moito
mais afastada”, sinala Queiruga.

Cada mes un dereito

No mes de xaneiro presentouse a
campana, en febreiro promoveuse
a autonomia persoal, marzo esta
dedicado as nenas e mulleres con
discapacidade, abril & correcta
intervencién sociosanitaria,

maio a formacién orientada

cara a insercion, xufio falara de
emprego, xullo das actividades
de lecer inclusivas, agosto

das necesidades de infancia e
xuventude, setembro dedicado a
espazos accesibles, outubro ao
movemento asociativo, novembro
a colaboracion e decembro a
participacion social en igualdade.

CONSELLERiA
DE POLITICA



